
Jodlerklub Echo
Sinn und Zweck 
Mir wei üses Jodlerguet erhalte.
Dr Jutz u s’Lied ir Schwiz im Gedächnis bhalte.
S’Schwizer Bruchtum isch üs wichtig es geit scho 
gnue i di falschi Richtig. Singe isch e gueti, e freu-
degi Sach, mir hei scho vilne grossi Freud gmacht.
Mir chönnte no paar Mannestimme bruuche, 
möchtisch du’s nid o mal versueche!

We du o gärn möchtisch mitmache, de bruchsch du nume wenig Sache.
Churz di mälde by mir oder ame Jodlerkamerad u scho sy mir für di parat!
Mir hole di gärn ab, für im Schore ga z’Probe, das git sicher ganz e glungne 
Obe. Und am Jodlerfescht steisch de uf dr Bühni im Mutz u mir singe 
zäme es Jodulied mit eme zünftige Jutz!
 
Aktivitäten 
Mir stelle all Jahr es Konzärt uf Bei u chöme albe ersch am Morge hei. 
O bsueche mir hür s’eidg. Jodlerfescht in Zug dert gsehsch de, Zyt vergeit 
im Flug! Mir göh id Altersheim ga Ständli singe, o i d’Chiuche gö mir gärn 
ga singe. Im November tüe mir mit Örgeli u Jodu e Stubete mache.
Für alli 90-jährige Langethaler. Ja mir mache verschiedeni Sache.
Öppe e Jodlerreis und es Brätle tüe mir organisiere und üsi Migros tüe mir 
als Lottolokal usstaffiere. 

